
Ditaba ka moka ka moento wa Covid-19 (tšhwana)

Naa moento wa Covid-19 ke eng?
Meento ya COVID-19 e gona go šireletša batho gore ba se lwale kudu.

Moento wa Covid-19 ke tšhwana ye o e 
hlabelwago mo sefakeng.

O tla kwa go hlabja ga nalete.

O ka kgetha go 
hlabelwa goba go se 

hlabelwe.

Naa mmento ka moka e a swana?
Go na le meento ya go fapana mo lefaseng yeo 

e ka thibelago gore batho ba lwale kudu.

Naa meento e bolokegile?
Meento ka moka e dirilwe diteko go batho 
ba bantši go kgonthiša gore e bolokegile.

Naa go na le ditlamorago tše dimpe tša moento go batho bao ba nago le maemo a 
Down Syndrome?

Go tšwa go mang le mang yo a filego dikarabo go phatlalala le lefase, ga go na ditlamorago 
tše dimpe ka go amaogela moento woo o amanago thwii le batho bao ba phelago ka 
maemo a Down Syndrome. Seo se ra gore batho bao ba phelago ka maemo a Down 

Syndrome ba arabela go swana le batho ba bangwe go moento.

Naa o ka letela eng?
	 Letsogo la gago le ka ba bohloko gannyane 
	 letšatši le tee goba a mabedi.
	 O ka ba le dihlabi mešifeng letšatši le tee  
	 goba a mabedi.
	 O ka lapa kudu gomme wa opša ke hlogo  
	 matšatši a mmalwa.
	 O tla tšwela pele go fetela ke COVID-19 eupša e  
	 ka se be šoro go swana le ge o se wa hlabela.
	 Gopola gore o swanetše go tšwela pele go apara 		
	 sešira molomo le dinko le go se batamelane le batho 	
	 ba bangwe le ka morago ga ge o hlabetšwe.

Ka morago go go hlabelwa 
lerothodi la ka, letsogo la ka le ka 
ba bohloko, gomme nka opša ke 

hlogo goba ka kwa ke lapile.
Iketle letšatši ka moka gomme o 
tsebiše batswadi/mohlokomedi 

wa gago ka bjako ge o ekwa 
o lwala.

O tla ikwa gabotse 
gape ka morago ga 
matšatši a mabedi 
goba go feta.

BOHLOKWA:
 O kgopelwa go lemoga gore o na le tokelo ya 

 go kgetha gore o nyaka go hlabelwa goba  
go se hlabelwe.

	Re thabile kudu ka sephetho seo se tšerwego ke mmušo go dira gore go be le meento go 	
	 batho ba bagolo ka moka ba mengwaga ye 18-34 go tloga ka la 1 Lewedi 2012.
	Re tshepa gore o na le tshedimošo ya nnete go go thuša go tšea sephetho sa tsebo.
	Down Syndrome South Africa e tšere sephetho go kgoboketša tshedimošo ye nngwe go go 	
	 thuša go kwešiša tshepetšo ya go hlabelwa.
	Dinyakišišo tšeo di dirilwego kgauswanyane ke Trisomy 21 Research Society di bontšhitše 	
	 gore batho bao ba phelago ka maemo a Down syndrome (kudu bao ba nago le mengwaga  
	 ya go feta ye 40, le bao ba nago le mengwaga ya ka fase ga 40 ba go ba le malwetši a  
	 mangwe a go se alafege ba kotsing ye kgolo ya go lwala kudu ge ba ka fetelwa ke Covid-19. 
	Ga go na bohlatse bja gore meento e amana le ditlamorago tša godimo go batho bao ba  
	 phelago ka maemo a Down syndrome ge go bapetšwa le badudi ka kakaretšo.

	O kgopelwa go bolela le batswadi/
bahlokomedi ba gago le ngaka ya 
gago ka matshwenyego afe goba afe 
ao o nago le wona ka meento.

	 Ge o tshwenyega ka go hlabela moento, o ka hwetša tshedimošo ye nngwe ka  
	 COVID-19 ka go bolela le batswadi/mohlokomedi wa gago goba ngaka ya gago.
	 Motswadi/mohlokomedi wa gago o swanetše go go ngwadiša go phothale ya ngwadišo ya 	
	 inthanete ya Kgoro ya Maphelo:  https://sacoronavirus.co.za/evds/tscs/ 
	 WhatsApp: 0600 123 456 • SMS: *134*832+ID number – No ID number dial *134*832#

Naa o a tshwenyega ka go hlabela moento wa COVID-19?

Naa go direga eng ge o hlabela tšhwana ka Afrika Borwa?
Ge o eya bookelong/kliniking/khemising goba ngakeng: 
Tshepetšo e ka no se swane go mafelo a go hlabela ka moka.
	Eya le ID ya gago.
	O ka swanela ke go ema goba go dula mothalading.
	Mooki a ka tšea kgatelelo ya madi a gago goba  
	 themperetšha.
	Motswadi wa gago goba motho wa go go thekga  
	 ba ka dula le wena ge o nyaka.

Sheri Brynard  
o tšewa kgatelelo 

ya madi.

Sheri Brynard 
 o tlatša fomo ya gagwe.

Mooki a ka go botšiša 
dipotšišo gomme o 

ka amogela dipampiri 
tšeo o di saenago 
gomme wa leta 
mothalading wo 

mongwe.

	 Ke moka o ka ya ka phapošing ye nngwe 		
	 goba tafoleng.
	 Motswadi wa gago goba motho wa go go 		
	 thekga ba ka dula le wena.
	 Mooki o tla bolela le wena gomme a go hlaba 	
	 ge e le gore o nyaka go hlabelwa.

Sheri Brynard 
o hlabelwa tšhwana 

 ya gagwe

Sheri o be a sa kwe bohloko, 
eupša o kwele ge ba mo hlaba. 
Ge o ka tlotša ka makhura a go 

okobatša iri pele o hlaba tšhwana 
o ka se kwe selo.

Go fedile!
Sheri Brynard o re go be go 

se na bothata!

Go direga eng bjalo?
Ka morago ga moo o swanela ke go leta metsotso e le lesomehlano:

	 Go kgonthiša ge o sa angwe ke tšhwana;
	 Mooki a ka tšea themperetšha le kgatelelo ya madi pele o eya gae.
	 Mooki o tla go botša gape gore o bowe neng go tlo hlabelwa tšhwana ya bobedi.

Sheri Brynard 
o letetše go ya gae.

Motho yo mongwe le yo mongwe a ka ikarabela go fapana:
	 Sheri o be a lapile gannyane
	 O bile le dihlabi tše mmalwa mešifeng mo diiring tše 24 tša  
	 mathomo ka morago ga tšhwana.

Sheri o hlabetšwe ka gore o šoma le 
bana le barutiši ba bangwe letšatši 
le lengwe le  lengwe gomme go be 

go le bohlokwa gore a hlabelwe.
Ga a na ditlamorago tše šoro 

gomme ga se a fetelwa ke Covid-19 
ka nako ye.

Ge o le ka fase ga 
mengwaga ye 18, ga se wa 

swanela go hlabelwa ka 
nako ye.

GOPOLA KE KGETHO YA GAGO GO HLABELWA GOBA GO SE HLABELWE MOENTO.
BOHLOKWA: Ge o na le mathata a šoro goba dikarabelo tšeo di go amago tše šoro tša 

meento o kgopelwa go bolela le ngaka ya gago pele o hlabela moento.



Down Syndrome South Africa
Contact: 012 001 2441  072 652 2377
Website: www.downsyndrome.org.za

DOWN SYNDROME SOUTH AFRICA
Down Syndrome South Africa (DSSA) ke mokgatlo wa go se 
dire poelo wo o ngwadišitšwego (NPO 009 – 415) gomme o 

hlomilwe ka 1986 bjalo ka mokgatlo wo mogolo wa setšhaba 
le mokgatlo wa thekgo ya batswadi, o godiša le go šireletša 

ditokelo tša molaotheo tša batho bao ba phelago ka maemo a 
Down Syndrome le magolofadi a mangwe a tsebo.  

DSSA gonabjale e na le mekgatlo ya selete ye 12  
gomme e thekga dihlopha mo nageng ka moka yeo e abago 

ditirelo go batho bao ba phelago ka Down Syndrome,  ba 
ditelegago go gola, le malapa a bona.


